
Magpagahom diha sa Grasya 

 

Basahong Kasulatan: Efe. 6:10; 2 Tim. 1:9; 2:1; 

Juan 1:17; Efe. 2:5, 7; 1 Cor. 15:10; 2 Cor. 13:14 

 

I. “Magpagahom mo diha sa Ginoo ug sa gahom sa Iyang kusog”—Efe. 6:10: 

A. Ang Griyegong pulong dinhi nga gihubad og “magpagahom” sama rag tinubdan sa pu-

long alang sa “gahom” sa 1:19.  

B. “Magpagahom ka diha sa grasya nga naa ni Cristo Jesus”—2 Tim. 2:1: 

1. Nakasinati si apostol Pablo sa paggahom sa grasya diha sa kinabuhi (1:9-12); gitam-

bagan niya karon si Timoteo nga magpagahom diha sa mao rang grasya.  

2. Ang tuyo sa Dios mao nga ibutang ta ngadto ni Cristo ug iusa ta Kaniya aron maka-

ambit sa Iyang kinabuhi ug posisyon ug mahimo tang Iyang panghimatuod—v. 9.  

3. Ang grasya maoy sangkap sa Dios diha sa kinabuhi nga gihatag kanato aron makina-

buhi nato ang Iyang tuyo—“grasya, nga gihatag kanato diha ni Cristo Jesus sa wala 

pa ang mga panahon sa katuigan”—v. 9. 

C. Sa pagbatok sa kaaway sa Dios, sa pagpakig-away batok sa daotang pwersa sa kangit-

ngitan, magpagahom gyod ta sa kadako sa gahom nga nagbanhaw ni Cristo gikan sa 

mga minatay ug nagpalingkod Niya sa mga langit, labaw sa tanang daotang espiritu sa 

kahanginan. 

D. Kanang magpagahom gyod ta diha sa Ginoo nagpakita nga sa espirituhanong pakig-

away batok ni Satanas ug sa daotang gingharian niya, makaaway lang ta diha sa Ginoo, 

dili sa atong kaugalingon.  

E. Naa ngani ta sa atong kaugalingon, mapildi gyod ta; busa, magpagahom gyod ta diha sa 

Ginoo; sa ato pa,  mosinati gyod ta ni Cristo nga atong gahom nga naglig-on nato sa su-

lod, nga nagsurop sa matag bahin sa atong pagkatawo.  

F. Gamhan ngani ta ni Cristo nga langitnong dynamo ug palagsikon ta sa sulod, suropan 

ug ipabaskog ta Niya. 

II. “Diha sa grasya”—2:1: 

A. Hilabihan kamahinungdanon ang grasya sa Dios: 

1. Makapapahimulos nato sa Dios ang grasya.  

2. “Niabot ang grasya…pinaagi ni Jesucristo”—Juan 1:17. 

3. Magpahimulos ngani ta sa Dios ug moambit Niya, grasya kana.  

4. Gipakita ni Pablo sa Efeso 2:7 nga “ipasundayag [sa Dios] sa kapanahonang moabot 

ang labaw gyod nga kadato sa Iyang grasya diha sa kalulot nganhi nato diha ni Cristo 

Jesus.” 



5. Ang pagpasundayag sa kadato sa grasya sa Dios pagpasundayag man niini sa tibuok 

uniberso.  

6. Gipadayag sa Efeso 2:5 nga ang nagluwas nga grasya mao ang Dios mismo diha ni 

Cristo nga naumol nganhi sa atong pagkatawo; nagpasabot kanang maluwas tungod 

sa grasya nga maluwas pinaagi sa pagpaambit sa Tulo-usang Dios nganhi kanato.  

B. Dunay nagkalainlaing aspeto sa grasya: 

1. Dakong grasya—Buh. 4:33. 

2. Makita nga grasya—11:23. 

3. Grasyang nagluwas nato—Efe. 2:5; Tito 2:11; 2 Tim. 1:9. 

4. Grasyang naggahom nato—2:1. 

5. Grasyang gipaambit—Gal. 2:9. 

6. Ang tinuod nga grasya—Juan 1:14, 16-17.  

7. Gitugyan sa grasya sa Dios—Buh. 14:26. 

8. Grasya aron makalihok—Efe. 3:8. 

9. “Grasya nga tabang sa panahon sa panginahanglan”—Heb. 4:16. 

10. Dagaya, naghari nga grasya—Rom. 5:2, 15, 20-21. 

11. Gimatarong tungod sa Iyang grasya—3:24. 

12. Mga gasa sumala sa grasya—12:6. 

13. Igo nga grasya—2 Cor. 12:9. 

14. “Ang grasya ni Ginoong Jesucristo”—13:14.  

15. Grasya nga nag-uban sa atong espiritu—Gal. 6:18; 1 Cor. 16:23; 2 Tim. 4:22. 

C. Ang grasya mao ang kinadak-ang kamatuoran ug ang kinalabwang pinadayag sa pamati-

gayon sa Dios sa Bag-ong Tugon—Juan 1:14; Heb. 10:29; 1 Cor. 15:10; Fil. 4:23: 

1. Ang grasya mao ang Tulo-usang Dios nga nahikay ug nahingpit alang nato aron mapa-

himuslan nato Siya—Juan 1:16-17; 1 Ped. 5:10. 

2. Ang grasya mao ang kahibulongang Cristo nga pagkalawas sa Tulo-usang Dios sa tulo 

ka aspeto—Gal. 6:18; Fil. 4:23; Filem. 25: 

a. Ang grasya mao ang kahibulongang Cristo sa Iyang pagkamao—Juan 8:58; Rom. 

5:17. 

b. Ang grasya mao ang kahibulongang Cristo nga gihatag kanato, gipaambit nganhi 

nato, nidagaya uban sa pagtuo ug gugma nga naa ni Cristo Jesus—1 Tim. 1:14.  

c.  Ang grasya mao ang kahibulongang Cristo nga nagbuhat sa tanan sa atong sulod 

alang nato—1 Cor. 15:10, 58; 2 Cor. 12:9. 

3. Ang grasya mao ang pagpadayag sa Tulo-usang Dios diha sa Iyang pagkalawas sa tulo 

ka aspeto—ang Amahan, ang Anak, ug ang Espiritu—13:14; Num. 6:22-27; Sal. 36:8-

9: 

a. Ang Bag-ong Tugon kasaysayan man sa grasya sa Dios isip pagpakatawo sa Tulo-

usang Dios diha sa Iyang Diosnong Trinidad nga nahikay ug nahingpit ug naglihok 

ug nabuhi diha sa ug taliwala sa mga magtutuo—Juan 1:14, 16-17; Bug. 22:21. 

b. Ang grasya mao ang Tulo-usang Dios diha sa Iyang pagpakatawo aron ipaambit 

ngadto sa mga magtutuo pinaagi sa Amahan isip tinubdan, pinaagi sa Anak isip 

elemento, ug pinaagi sa Espiritu isip pag-aplikar—2 Cor. 13:14: 

(1) Ang tinubdan sa grasya, ang elemento sa grasya, ug ang pag-aplikar sa grasya 

mao ang tulo ka persona sa Diosnong Trinidad aron mahimong tanan nato—

Mat. 28:19. 

(2) Diha sa diosnong pagpaambit, ginganlan ang grasya og grasya sa Dios, ang 

grasya ni Cristo, ug ang grasya nga ang Espiritu maoy pagkamao—1 Cor. 15:10; 

2 Cor. 1:12; 8:1, 9; 9:14; 12:9; 13:14; Heb. 10:29. 



c. Ang grasya mao ang pagkalawas sa Dios, nga nahimong Dios-tawo nga dunay pag-

kadios ug pagkatawo, niagi sa pagkinabuhi isip tawo, namatay, nabanhaw, ug nika-

yab; karon Siya na ang Espiritung taghatag-og-kinabuhi nga nagpuyo sa sulod 

nato—1 Cor. 15:45b; 6:17.  

d. Kon wala pa mahikay, dili mahimong grasya alang nato ang Tulo-usang Dios—Juan 

1:14; 1 Cor. 15:45b: 

(1) Gipakalawas ang Amahan diha sa Anak, naamgohan ang Anak ingon nga Espi-

ritu, ug nisulod ang Espiritu kanato isip grasya aron mapahimuslan nato—Heb. 

10:29. 

(2) Gipaambit sa nahikay ug nahingpit nga Tulo-usang Dios ang Iyang kaugalingon 

nganhi nato aron mahimong atong pahat isip grasya aron mapahimuslan nato 

Siya nga tanan diha sa Iyang Diosnong Trinidad—2 Cor. 13:14.  

D. “Mag-uban ang grasya ni Ginoong Jesus sa tanang balaan. Amen”—Bug. 22:21.  
 


